Servete DERGUTI

MENYRA TE FJALEFORMIMIT NE “FJALORTHIN
E RI” TE NIKOLLE GAZULLIT

Pér popullin shgiptar shekujt kané qené sfidé ndaj
véshtirésive té panumérta. Nikollé Gazulli, studenti i teologjisé,
njékohésisht edhe i gjuhésisé, né Insbruk té Austrisé, pas shumé
pérpjekjesh dhe véshtirésish, kishte arritur géllimin gé i kishte
véné vetes, hartimin e njé “Fjalorthi “si¢ e thekson edhe ai, né
ményré gé, hartimi i tij té jeté i vlefshém “pér asrsye se fjalori i
vogél u paragitet té dijshémvet shqiptaré e té huej pér studim, e
don me kjené nji pasqyré, si do té studjohen djalektat e
ndryshém, pér me i a mbérri njij fjalori té madh té pérbashkét™.
Duke punuar pér shumé vite né zonén e Zadrimés, Malésisé sé
Madhe, né famulliné e Shkrelit dhe né fshatra té téré té késaj
krahine, si Daj¢ i Bregut té Bunés, Ulgin, Rrjoll, Hot, Kelmend,
Puké e gjetké, filloi punén pér mbledhjen e leksikut té pasur té
kétyre zonave me géllimin gé té mblidhte fjalé té rralla né veri
té vendit, té cilat po pésonin fatin e gjuhés Latine, si¢ e thekson
edhe veté autori i “Fjalorthit”. Gjaté punés shteruese dhe té
véshtiré né terren, Gazulli mblidhte fjalé dhe ia dérgonte
profesor Joklit pér shqyrtim, té cilat do ta ndihmonin edhe
profesorin né punén e tij. Kéto mbledhje gé dérgonte Gazulli i
shérbenin profesor Joklit pér hartimin e “Fjalorit etimologjik té
shqipes”. Gazulli bashké&punonte ndérkohé edhe me Ndre
Mjedén e At Gjergj Fishté nén drejtimin e At Benedikt Demés,
né Bibliotekén e Franceskanéve té Shkodrés. Punimet gé i
dérgonte profesor Joklit i ishin vlerésuar maksimalisht. Ai

L' N. Gazulli, “Fjalori i ri” (Fjalé té rralla té pérdoruna né Veri té
Shqipnis), Parathénie, f. 5.

analizoi pér shumé vite me radhé me mijéra fjalé té rralla,
shprehje frazeologjike, toponime, antroponime etj., té cilat i
mblodhi né njé fjalorth. Me ndihmén e intelektualit Karl
Gurakugi, i cili drejtonte Ministriné e Arsimit té asaj kohe, u
botua “Fjalorthi i ri” i Nikollé Gazullit, me néntitull (Fjalé té
rralla té pérdoruna né Veri té Shqipérisé), né kolanén “Visare
té Kombit”, véllimi i X1 (njémbédhjeté).

Karl Gurakugi vlerésoi shumé punén e hartuesit té
fjalorthit. Ai u bén thirrje té gjithé lexuesve shqiptaré duke iu
drejtuar me kéto fjalé: “Merr njiheré né doré e shfetoje, fjala
vjen, “Fjalorthin e fjaléve té rralla” té Nikollé Gazullit apo té
Pano Tases ... Ke pér me gjet aty fraza nga goja e popullit me
gindra e mijéra, té bukra e té plota, té hijshme e t& kumbushme,
qi té lané me gojé hapét> .2

“Fjalorthi i ri” i Gazullit dnhe “Fjalorthi i ri” i Pano Tases
ishin fjalorét e paré krahinoré té cilét mbartnin né vetvete vlera
té rralla té trashégimisé kulturore e leksikore, onomastike e
toponomastike dhe ishin njé thesar i ¢cmuar pér gjuhésiné
shqiptare. Gjuhésisé shqiptare dhe arsimit shqgiptar iu shtua edhe
njé vleré e re, pérveg fjaléve e leksikut té pasur né shumé fusha,
u hartuan edhe ndértimet parashtesore e prapashtesore, té cilat
do té ndikonin né krijimin e fjaléve té reja té& shqipes, pér
njésimin dhe unifikimin e saj.

Por jeta e tij e shkurtér nuk i dha mundésiné té shfytézonte
gjithé kapacitetin e tij prej intelektuali e poligloti. Qeveria e
Ahmet Zogut e dénoi Gazullin me burgim té pérjetshém, ndérsa
geveria diktatoriale ia mori jetén né themelet e saj. Me ardhjen e
sistemit komunist né Shqipéri, Gazulli u pushkatua pa u gjykuar
né vitin 1946.

Gjuhésia shqgiptare humbi njérin nga njerézit mé té shquar
té késaj fushe, por até nuk e zuri pluhuri i harresés. Studiuesit
mé né zé té shkencés sé gjuhésisé shqiptare, si: profesorét
Aleksandér Xhuvani e Eqrem Cabej, do ta vlerésonin punén e tij.

Prof. Aleksandér Xhuvani, né njérén nga gazetat
prestigjioze té kohés, gazetén “Tomori”, shkruan se: “Ky

2 Karl Gurakugi, Shkéndija, 11012, 1942, f. 363-364.

fjalorth i punuem me kujdes, ka ma se pesé mijé fjalé dhe asht
interesant pér landen gjuhésore gé ka mbrenda e gé do té bahet
objekt studimesh shuménduersh nga ana e linguistéve tané e té
huej®. Profesor Xhuvani do ta emértonte Gazullin né mes té
tjerave: “... mé i dijtshmi gé ka pasé ndonjiheré Biblioteka
Franceskane™.*

Vlerat e rralla té “Fjalorthit té Ri” té Gazullit do té
paragiteshin né njé formé té pérkryer sikurse nga rrallékush deri
mé tani né fushén e gjuhésisé dhe té etimologjisé, nga prof.
Eqrem Cabej dhe prof. Aleksandér Xhuvani né veprat e tyre
madhore né bashképunim: “Parashtesat e gjuhés shqgipe” 1956
dhe “Prapashtesat e gjuhés shqipe” 1962 ku si ndajshtesa u
morén njé séré parashtesash e prapashtesash fjaléformuese nga
fjalorthi i Gazullit, té cilat u studiuan dhe u analizuan né ményré
té térésishme dhe shérbyen si piké referimi pér kéto studime. Né
veprén “Etimologji e Gjuhés Shqgipe I” dhe “Etimologji e
Gjuhés Shqipe 117, botim i vitit 1976, profesor Cabej analizon
njé séré fjalésh, ku fjalét e marra nga fjalorthi i Gazullit ishin té
pranishme thuajse né té gjitha faget. Kjo ishte edhe arsyeja gé
veprat nuk u botuan né rend kronologjik.

Ledi Shamku, né parathénien e botimit anastatik, thekson:
“Ndér té vetmit gé guxuan ta citonin Gazullin ishin Xhuvani e
Cabej e pak kush tjetér, njeréz kéta me vlera morale e
shpirtérore fort miré té sprovuara.”

Profesor Androkli Kostallari, né punimin e tij shkencor:
Mbi disa vecori té fjalés sé pérbéré né gjuhén shqipe, né
“Studime mbi leksikun dhe mbi formimin e fjaléve né gjuhé
shqipe”, ndér té tjera, si kompozité té miréfillté, merr edhe
fjalén nga fjalorthi i Gazullit: gjeth-thue-pulé.

Ndérsa né: “Kompozitat ekzocentrike té shqipes si tema
fjaléformuese”, prof. Kostallari sjell njé séré mbiemrash qé

3 A. Xhuvani, Nji Fjalorth i Ri, “Tomori”, Tirang, 1941, nr. 308, f. 3.
“Aleksandér Xhuvani, Vepra, I, Tirang, 1990.

5> N. Gazulli, Fjalorth i ri, (parathénie e ribotimit), V.

6 A. Kostallari, “Mbi disa vecori té fjalés sé pérbéré né gjuhén
shqipe”, Studime mbi leksikun dhe mbi formimin e fjaléve né gjuhén
shqipe, 1, Tirang, 1972, f. 84.

pérfagésohen mjaft gjeré né fjalorthét e Nikollé Gazullit dhe té
Pano Tases’. Pér kohén kur u botua ky shkrim, ishte vértet njé
guximshméri nga ana e autorit.

Nikollé Gazulli z& njé vend té vecanté né trashégiminé
gjuhésore e kulturore té kombit shqiptar. Gjuhésia shqgiptare tani
e ciléson Gazullin si themeluesin e toponomastikés shqiptare.
Ai ishte njé intelektual me njé formim té gjeré kulturor e
gjuhésor. Mendimet e tij pér hartimin e fjalorit shkonin pértej
formave dialektore. Gazulli mendonte pér njésimin e shqipes.
Hartimin e fjalorit t& pérbashkét té shqipes ai e quante té
mundshém e té realizueshém vetém atéheré kur né té gjitha
trevat té ishte grumbulluar e studiuar e gjithé l1énda leksikore e
gjuhésore e shqipes, ku leksiku té shihej si njé pasuri
mbarékombétare dhe té studiohej jashté c¢do paragjykimi
dialektor. Edhe pse thuajse pér pesédhjeté vite, fjalori i Gazullit
ishte njé gojédhéné e botés librore me referenca té& mjegullta
siglash: “G” apo “Gaz”, “Fjalorth i ri” ose “Shkodér 1941”, té
cilat paragiteshin népér punime shkencore duke e mbéshtjellé
até me hijen e mistershme, nuk mundén t’ia zhduknin vlerat e tij
té rralla. Njé pjesé e miré e fjaléve té “Fjalorit té gjuhés shqipe”
té vitit 1954, botimi anastatik, ishin t& mbéshtetura bindshém né
fjalorthin e Gazullit si né njé taban fort t& ¢muar léndor e
shkencor.

Vlera e “Fjalorthit té ri” nuk géndron vetém né numrin e
konsiderueshém, me rreth pesémijé fjalé, té fjaléve té thjeshta,
kompozitave, shprehjeve frazeologjike, fjaléve nga fusha e
botanikés, onomastika e toponomastika, por edhe né formimin e
ndajshtesave. Syzimi mbi para-e mbrapashtesat® né gjuhén
shqipe ishte njé puné sa e véshtiré, aq edhe e bukur e shumé me
vleré. Ata do té ndihmonin né krijimin e fjaléve té reja té
shqipes, té cilat do t’i shtonin larmishmériné gjuhés sé folur dhe
té shkruar. Fjalori i Gazullit I& vend pér shqyrtim dhe studim té

" A. Kostallari, “Kompozitat ekzocentrike té shgipes si tema
fjaléformuese”, Studime mbi leksikun dhe mbi fjaléformimin e gjuhés
shqipe, 1. Tirang, 1972, f. 104.

8 N. Gazulli, “Fjalorth i ri” (Fjalé té rralla té pérdoruna né Veri té
Shqipnis) 1941, f. 17.

métejshém té léndés shkencore. Ai éshté njé thesar i ¢cmuar i
gjuhés shqgipe gé kérkon njé puné rigoroze e té thelluar
shkencore. Ky visar gé ofron “Fjalorthi i ri”” i Nikollé Gazullit
éshté vértet i vyer pér albanologét, etnologét e historianét. E
gjithé kjo 1éndé, pérvec etnologjisé apo folkloristikés, i shérben
gjithashtu edhe gjuhésisé pér té gémtuar né té arketipin e
modelit gramatikor e sintaksor té gegérishtes.®

Pas viteve ‘90, kur diktatura zbuti kthetrat e saj gjigante,
filloi nj& mendjendritési né kulturén gjuhésore shqiptare, e cila
nuk kishte harruar dhe nuk ishte pérgjumur nga koha, por e
plagosur réndé, mjekonte plagét dekadase, té cilat kishin 1éné
shumé gjurmé, ndérsa gjurmét thuajse kishin kaluar né brazda.

Nga aspekti i ndértimeve morfostrukturore, pasuriné
leksikore té fjalorit e ndajmé né dy néngrupe té médha:

A. Né emértime té thjeshta (njéfjaléshe), dhe B. Né
emértime té pathjeshta (emértime togfjalésha), té cilat
pérbéjné térésiné e pérmbajtjes sé fjalorthit. Né “Fjalorthin e ri”
shpjegohen bindshém edhe mijaft rrénjé primitive, gqé sot né
gjuhén letrare apo normén standarde nuk jetojné mé. Studiuesi
Simon Pepa shpjegon se: “Né shgipen e sotme pérdoren dendur
fjalét e prejardhura: gjurmé, gjurmoj, gjurmim; pérkul e shkul;
gérmuq, Iémuqg e palmug; kalibobé etj. por askund nuk dalin
rrénjét gjur-, kul-, mug-, bobe- etj. Gazulli me intuitén
gjuhésore gé e karakterizon jep rrénjét primitive: gjur-as “po
gjurasim (po mbledhim) géshtenja”. Nga Kkjo, sipas tij,
shpjegohen edhe gjur-mé e gjur-moj etj.”'° Emértimet e thjeshta
formojné grupin kryesor té fjaléve né “Fjalorthin e ri” té Nikollé
Gazullit, vepér me rreth 5000 fjalé. Ato ndahen né dy grupe té
médha: fjalé té parme dhe fjalé jo té parme.

Fjalé té parme jané ato grupe fjalésh té pazbérthyeshme
morfologjikisht dhe té pamotivueshme semantikisht, pra,
kuptimi i tyre nuk buron nga ndonjé temé tjetér't, ato dalin si
pjesé té ndryshueshme e té pandryshueshme té ligjératés si:

9 L. Shamku, Parathénie e Fjalorit té ri, Tirang, 2005.

103, Pepa, “Dom Nikollé Gazulli dhe vepra e tij leksikografike”,
Studime filologjike, nr. 3-4, 1999, f. 103.

11 Gramatika e gjuhés shqipe 1, Tirané, 2002, f. 51.

emra: afcé; baci; béné (pér Veriu), shulla (pér Jugu); bravé;
brezi; géni; doré; edhi; firi; grézi; hati; oré; plis; sy-ni etj.;
péremra: qit? (pér cfaré), kuj, yejé (pér juaj) etj.; mbiemra:
akull; cale; cfété; curi (pér njeriun me veshé té vegjél); lloge
(pér e zbutun); thyce (pér i brishté) etj.; folje: aejé; bleré; bri
(pér brengé); ci (pér lyp); gasé; gepé; fyté (pér fut fillin né
gjilpéré); gjye; iré; isht (pér éshté); sha; zie etj.; ndajfolje: andé
(pér nuk ma ka énda); brue; mat (pér ka ba shpija mat);
mekashna (pér némos); mun (pér ndoshta); tej; tek etj.

Fjalét jo té parme jané té zbérthyeshme morfologjikisht
dhe té motivueshme semantikisht. Ato paragiten si térési té
pérbéra nga bashkime té ndryshme morfemash, rrénjésh,
parashtesash e prapashtesash fjaléformuese??, té cilat formojné
grupin mé té madh té fjaléve dhe ndahen sipas ményrés sé
fjaléformimit té tyre. Kéto fjalé z&né pjesén mé té gjeré té
“Fjalorit” dhe grupohen sipas ményrés sé formimit.

Fjalé me prejardhje. Prejardhja éshté ményra mé
prodhimtare dhe mé e larmishme né sistemin e fjaléformimit, ku
fjalét bashkohen népérmjet ndajshtesave fjaléformuese me tema
fjalésh ose me fjalé, sipas modelit té fjaléformimit.**Pér Fjalorin
e Gazullit, mund té themi gé éshté njé vepér e ploté dhe e arriré
né té gjitha drejtimet. Né pjesén e paré té fjalorit, Gazulli
paraget mjetet kryesore té fjaléformimit me prejardhje né
gjuhén shqipe, fjalé té nxjerra nga visari i trevave té Veriut.

Qé nga fagja 17-41, né fjalor gjejmé njé numér tejet té larté
mjetesh fjaléformuese me té cilat jané formuar njé numér i
madh fjalésh me prejardhje. Sipas rendit alfabetik, ai pasqyron
69 parashtesa fjaléformuese dhe 154 prapashtesa fjaléformuese,
si dhe disa shndérrime ndérzanesh4, si¢ i emérton autori. Né
vargun e parashtesave, hasim edhe -nj si parashtesé, té cilén
sipas etimologjisé sé ndértimit, autori e shpjegon né kété
ményré: n + gj = nj: n-gjomé — njomé&, n-gjak — njak-u, n-gjité —

12 po aty, f. 51.

13 Gramatika e gjuhés shqipe 2002, f. 61.

14 N. Gazulli, Fjalori i Gazullit, Botim anastatik, Tirang, 2005-
2010, f. 41.

njité, n-gjollé — njollé®®, e cila duket sikur nuk luan rolin e
parashtesimit. Ndaj, kjo kérkon té ndérmerret njé studim mé i
thelluar se ky i yni mbi parashtesimin dhe prapashtesimin. Né
studimin mbi prapashtesat e gjuhés shqipe gqé kané ndérmarré
profesorét e nderuar A. Xhuvani dhe E. Cabej, ka fjalé ku Il
paragitet si prapashtesé autoktone te fjala njollé.1®

“Fjalori” i Gazullit ka vlera t¢ médha, sepse paraqiti pér
heré té paré ndértimin parashteso-prapashtesor té fjaléve té
gjuhés shqipe né njé fjalor me “Fjalé té rralla té pérdoruna né
Veri té Shqipnisé”, i cili shérbeu si piké referimi pér studimin né
fushén e fjaléformimit, t& ndérmarré nga profesorét e nderuar A.
Xhuvani dhe E. Cabej, sic e theksojné edhe veté ata né punimin
e tyre. Né kété punim po paragesim disa nga mijetet
fjaléformuese gé pasqyroi Gazulli né “Fjalorin” e tij:

Fjalé té formuara me parashtesim: Né krye té
“Fjalorthit” rreshtohen 69 parashtesa. Prejardhja parashtesore
gshté ményra e formimit té fjaléve me ané té parashtesave té
cilat bashkohen me temat e fjaléve pér té formuar njé fjalé té re.
Ndértimet me parashtesim nuk jané té shumta né numér né
fjalorin e Gazullit nése i krahasojmé me ato té grupit
paradigmatik me prapashtesim. Po paragesim disa nga
ndértimet me parashtesim, si dhe parashtesat e pérdorura né
ndértimin e Kklasave té fjaléve té ndryshueshme dhe té
pandryshueshme:

bi-: binak, binok, binosh, binjok, binjak, bibirék, bibrak,
bigézue

¢-: cgérmue, ¢cmeké, ¢mbushé, ¢mundue, ¢ngulé, ¢rraseé,
crrethue

kala-: kalahum, kaladredh

m-/mb-: mbrrakullue, mbrruté, mbollungé, mbrijaza,
mbrijuem

mbé-:mbérrolét, mbéshénjue, mbéshtetsé, mbézucké,
mbéza

15 N. Gazulli, Fjalorth i ri i Gazullit, Tirang, 1941, f. 39.
16 E. Cabej — A. Xhuvani, Prapashtesat e gjuhés shqipe, Tirang, 1962.
VEll. 2, f. 531.

ndén/nén: ndénkambcén, ndéntashém

ndér-: ndérklisé, ndérkalité, ndérmblysé, ndérmendé,
ndérshejcé

pa-: padnat, paandéshém, paatillé, padashtun, pagiam,
pagiasé, pahija, pamatun, pa mollé, pandrité, pazjarmt

pér-: pérboci, pérbythé, pérgadhé, pérbijté, pérbuzét,
pérgagéz, pérdahé, pérftue, pérfolé, pérgiasi, pérgjegjé,
pérheré, pérhoshéjoshé, pérmaje, pérmallim, pérmbas,
pérmend, pérmbysét, pérngi, pérshkardhé, pérshkye

rré-: rréshqité, rréshegull

s-: samté, sanéz, savité, sbehé, shihg, sbute, sqimét, sgathé,
skérpudhé, skerrlac

stér-: stérblok, stérqité, stérflok, stérkanél, stérkungull,
stérmaze, stérpiku, stérvalé, stérqité

sh-: shba, shbajté, shbankue, shbi, shborde, shdredhé;
shkrymbé, shkrrabojé, shkujké, shmendue, shmérim, shndrizé,
shpjeké

shpér-: shpérthig, shpérblye, shpérfiké, shpérnjofté,
shpérlasé.

tér-: térgethé, térhozé, térmeké, tértyl, térma (mal)

z-: zbardhé, zbeh, zblogurue, zblokue, zbunim, zburim,
zdrité, zdrangél, zbalté etj.

Fjalé té formuara me prapashtesim

Sikurse edhe e pamé né paragitjen e fjaléve té ndértuara me
parashtesim, numri i tyre nuk éshté i pakté, por nuk mund té
krahasohet me numrin e fjaléve me prapashtesim. Prejardhja
prapashtesore éshté ményra e formimit té fjaléve té reja me ané
prapashtesash té cilat bashkohen me tema fjalésh. Gazulli ka
paragitur né “Fjalorin” e tij 154 prapashtesa fjaléformuese, prej
té cilave njé pjesé e miré jané pranuar nga prof. E. Cabej dhe A.
Xhuvani dhe vazhdojné té jetojné e té funksionojné edhe sot né
gjuhén e shkruar, pa diskutuar até té folurén, e sidomos né
trevat veriore. Né kété punim po paragesim disa nga ndértimet
prapashtesore, té cilat si prapashtesa, njihen edhe sot si
prodhimtare né ndértimin e pjeséve té ndryshueshme e té
pandryshueshme té ligjératés:

-aré/-are: qgepuraré, fjalatare, flugtare, gurrnare,
gjeshatare, gjitare, hollimtare, kagullare, kalkare, lugare

-ac: firikac, kopac, latrac

-ac-&: brreukacé, duhacg, qokéacg, fukacé, gédhac, gérrnac,
gézhag, idhnac, kelbacé, kéllacé, kérthag, kopég, koturag,
kungullag, lugac, pjekac, rudag, térrkag, térrnag

-ak: laurak, lavrak, pérdorak, peshak, porrcak, poshtrak,
rreshpak, rrufak, rrumadak (kalli), rrumbullak, rrypak,
samadak (bujar), shpundrak, shtalbak, shtijak, vizak, zhavrak,
hundrak, xonak

-an: curan, curran, frecan, frucan, greban, hagjan,
kacirutan, kafkan, kecan, laraman, llacaman, méllijan,
mérdhacan, roshan, shamban, shkretan, trogan

-ané: dérkané, katané, kéllané

-ar: guciliar hollimtar, kelcar, krahatar, krekcar, kungar,
I0zhar, mbledhétar, mendar, pinar, prekécar, shkardhétar,
shtrydhétar, vitular, vishkullar

-ash: gerbash, kutash (&), laradash, mbrijash, pulash.

-asté: pelisté (me shej lije)

-amé: gérdhamé

-as: bdrras, cartabukas, marrtas, shortas

-asé: gjumhasé, rrokllasé

-at-é: gérdhaté, gjuraté, horaté, pézaté (pizaté), pikaté,
predaté, rréshgaté, tuhaté

-Gé: fillgé

-e¢-6¢: kaléc, kaprég, zbardhég

-ek: kogek

-el-él: cofdél, cokél, cringél, cubel, qokél, pingél, shpéndél

-ere: kapcére, kultére

-ér: bungér, plandér

-&rr: bundérr, cakérr, kusuférr, shkatérr, xhibérr

-esé: émnesé, gérmese, 1émesé, ligesé, shkérdhesé (me se
rrafshojné dhén)

-eshé: dasmoreshé, koteshé, kugeshé, thineshé

-ic/-icé: gaglicé, grahanicé, katicé, kathic, laricé, lauricg,
pishkuricg, rrumbullicé, shkérpicé

-iqe/-iqé: katérlige, shpurthigé

-ik: gafalik, baltik, dhajnik, kacik, katik, mertik, stérpik
(pip lisi)

-im:  miclim, mjaftim, ndihmim, ndrijim, ngashnjim,
ngulim, shémbtim, shmérim, shibilim-bubérrim, shkapércim

-imé: balitmé, balbétimé

-iné: bogolinég, ballzing, beling, buginé, bushuling, qukling,,
callapiné, cukuling, derdeliné, frashiné, gérgalling, gérzhalling,
harting, hubling, huling, jermsing, ligcing, lapérginég,
mbushuling, moliné, moriné (lis), zhabiné

-ijé: rrahijé

-isé: qylisé, delendrisé, jereshtisé, kalldrisé, kandisé,
motisé, rraptisé, spurdhisé

-ishté: bravishté, fangishté, farishté, laknishté, majnishté,
miellishté, ogrishté, ordhishté, zjarmishté

-iz&: hudizé

-k: camrruk, cunuk, cérrlek, danik, dasik, katik

-man: cucman, gakraman

-osh: kablosh, kaplosh

-0¢: bérkog, harmog, kérbog, krapog, shkérbog

-0js/-0jé: kondojsé

-ok: majmok, pilashnjok, shqilok

-ol: krahol, sjapol

-0né: pitigoné, zezoné

-0sé: darallosé, frymosé, matosé, rrapatosé, shpérdhpsé

-ore: bishtore, gjinatore, javatore, kjumshtore, kungullore,
maknore, moknore (toké e pérzier me pluhur gélgereje),
pikésore, plumbgore, sumbullore

-stér: polastér

-shém: bylmyeshém, bylmetshém, druejshém, drunueshém,
gjallshém,  hangérshém, hershém, heshém, hjekshém,
mbanshém, mundshém, ndejshém, ngiatshém, péshtueshém,
pikatshém, pritshém, roshkueshém (i etur), rryeshém, vujshém

-shtér: boshtér, kolloshtér

-ujé: belbézujé, gérbujé, grebujé, gjemujé, kakujé, kopujé,
képujé, lashujé

-ull: drobull, fregull jehull, jezull, kérbotull, kérdhokull,
kriskull, ndezull (i), ngushull, pizgull, shnegull (&)

-ungé: ballungg, Iplungé (lapél+ungé), macarungeé,
majungé, mbollungé, shtungé.

-th: gekth, genth

-za: ¢vjedhaza, féshehéza, ushéza, tambélza

-z8: hejzé, helmzé, kélyzé, syzé, shiezé, shlizé, shndrizg,
shojzé, trazé, ushojzé etj.

Njé ndér prapashtesat prodhimtare té shqgipes éshté edhe
prapashtesa -tar, me té cilén jané ndértuar disa fjalé, si:
lavértar, lejetar, sytar, shejtar, zhurmatar etj., prapashtesé gé
mendojmé se autorit mund t’i keté shpétuar pa u véné re.

Krahas kétyre fjaléve né “Fjalorin” e Gazullit dallohen
edhe njé séré fjalésh té formuara me parashtesé + temé +
prapashtesé ose nga pérngjitja e temave + prapashtesim?®’.

Té tilla jané:

mbékambécit mbé-+kambé+cit
ndérhundézue ndér+hundé+zue
papérgiashém pa+pér+gia+shém
papritme pa+prit+me
pérdorcak pér+dor (8)+cak
pérdredhéce pér+dredh+é+ce
pérdorak pér+dor (&)+ak
pavajcém pa+vaj+¢cém
pérfiktue pér+fik (€)+tue
pérdhunim pér+dhun(é)+im
pérgiashém pér+gia+shém
pérgojshém pér+goj(é)+shém
pérkrejcé pér+krej(ye)+cé
pérlugtue pér+lug(é)+tue
pérmbarrshém pér+mbarr(€)+shém
pérmujshém pér+mu(a)j+shém
shmirézue sh+miré+zue
zdritshém z+drit (8)+shém
ndéntashém ndén-+ta(tani)+shém
pérgojisht pér+goj(é)+isht
pérmallim pér+mall+im

17 Gramatiké e gjuhés shqipe, 1, Tirané, 2002, f. 68.

pérmbishém pér+mbi+shém etj.
Ky grup fjalésh kérkon dhe do té jeté objekt i njé studimi
mé té zgjeruar.

